
क्या तुम जानते हो कि दाऊद को इस्राएल के सब राजाओं और अपने समय के सब
लोगों में सबसे महान नाम क्यों दिया गया?
क्योंकि एक समय दाऊद ने अपने मन में सोचा — “परमेश्वर ने मुझे सब कुछ
दिया है। उसने मुझे राज्य दिया, इस्राएल पर अधिकार दिया, सुंदर घर
दिया; पर मैं उसके लिए क्या कर रहा हूँ?”

उसने चारों ओर देखा, और समझा कि परमेश्वर का कोई स्थायी निवास नहीं है।
उसने देखा कि परमेश्वर की वाचा का सन्दूक केवल पर्दों और पुराने
तम्बुओं में रखा है (1 राजा 8:12)।

तब दाऊद ने अपने मन में कहा — “यह ठीक नहीं है। मैं अपने परमेश्वर के
लिए एक घर बनाऊँगा जहाँ वह वास कर सके।”

परमेश्वर का वचन उसी रात नबी नातान के पास आया और उसने दाऊद से कहा:

“क्या मैंने कभी इस्राएल के किसी न्यायी से कहा कि मेरे लिए कोई
घर बनाए? क्या मैंने यहोशू, गिदोन, शिमशोन, येप्थह या शमूएल में से
किसी से कहा कि मेरे लिए घर बनाए?”(2 शमूएल 7:5–7)

परमेश्वर ने यह कहकर दाऊद को समझाया —

“मैंने कभी किसी से यह नहीं माँगा,  ताकि ऐसा न लगे कि मैं उन्हें
मजबूर कर रहा हूँ। परन्तु तू,  दाऊद,  तूने अपने मन से यह सोचा कि
मेरे लिए घर बनाऊँ। इसलिए मैं तुझे महान नाम दूँगा,  जो पृथ्वी के
सब महान लोगों के समान होगा।”
(2 शमूएल 7:9)

और वास्तव में, दाऊद ने प्रभु के भवन के निर्माण की सारी तैयारी की, और
उसका पुत्र सुलैमान ने उस कार्य को पूरा किया।

आज हम सब जानते हैं कि परमेश्वर ने दाऊद को अन्य सब राजाओं से बड़ा नाम
दिया — यहाँ तक कि हमारे प्रभु यीशु मसीह भी उसी वंश से शरीर के अनुसार
उत्पन्न हुए। यह इसलिए क्योंकि दाऊद ने इंतज़ार नहीं किया कि
परमेश्वर पहले बोले, वह स्वयं आगे बढ़ा।

आज भी, परमेश्वर की बहुत-सी सेवाएँ अधूरी पड़ी हैं। परमेश्वर सब कुछ
देखता है, पर हमेशा बोलता नहीं।
वह हमारे साथ है, हमें उपयोग करता है, पर यदि हम स्वयं नहीं सोचेंगे कि
कहाँ कमी है और क्या करना चाहिए — तो वह हमें ज़बरदस्ती नहीं कहेगा।

यदि तुम जानते हो कि तुम्हारा कर्तव्य है परमेश्वर को अर्पण देना, या
सुसमाचार फैलाना, तो यह मत सोचो कि एक दिन परमेश्वर तुम्हें कहेगा,

“जाओ, यह करो।”
वह नहीं कहेगा, क्योंकि वह जानता है कि तुम पहले ही जानते हो कि
तुम्हारा कर्तव्य क्या है।

याकूब 4:17 कहता है:

“जो भला करना जानता है और नहीं करता,  उसके लिये यह पाप है।”

इसलिए जो कुछ तेरे हृदय में भला विचार आता है — उसे कर।
क्योंकि जब तू पहला कदम उठाएगा, तभी परमेश्वर तुझे दूसरा कदम दिखाएगा।

“तेरा वचन मेरे पाँव के लिये दीपक और मेरे मार्ग के लिये उजियाला
है।”
(भजन संहिता 119:105)

आज इस दिन, इस महीने, परमेश्वर चाहता है कि हम सबका हृदय दाऊद के समान
हो — कि हम उसके लिए कुछ करें बिना इंतज़ार किए कि वह पहले कहे।
और जब हम ऐसा करेंगे, वह हमें भी महान नाम और आशीष देगा।

परमेश्वर तुझे आशीष दे। �

